ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ Ը
 
<_____> ____________ 2013 թվականի № _____-Ն
 
ԵՐԿՐԱԲԱՆԱԿԱՆ ՏԵՂԵԿՈՒԹՅԱՆ ՀԱՆՁՆՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ
 
Հիմք ընդունելով Ընդերքի մասին Հայաստանի Հանրապետության օրենսգրքի 12-րդ հոդվածի 2-րդ, 4-րդ և 5-րդ մասերը` Հայաստանի Հանրապետության կառավարությունը որոշում է.

1. Հաստատել երկրաբանական տեղեկության հանձնման կարգը` համաձայն Հավելվածի: 

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հավելված 
ՀՀ կառավարության 2013 թվականի
______________ -ի № _______-Ն որոշման
 
 
Կ Ա Ր Գ
 
ԵՐԿՐԱԲԱՆԱԿԱՆ ՏԵՂԵԿՈՒԹՅԱՆ ՀԱՆՁՆՄԱՆ 
1. Սույն կարգով կարգավորվում են պետական ընդերքաբանական փորձաքննություն անցած, ընդերքօգտագործման իրավունքի ժամկետը լրանալուց հետո կամ դրանից հրաժարվելու դեպքում ընդերքօգտագործողների տնօրինման տակ գտնվող և օգտակար հանածոների արդյունահանման հետ չկապված երկրաբանական ուսումնասիրությունների ընթացքում ստացված երկրաբանական տեղեկությունները լիազոր մարմնին հանձնելու գործընթացի հետ կապված հարաբերությունները: 

2. Երկրաբանական  տեղեկությունը  Հայաստանի Հանրապետության էներգետիկայի և բնական պաշարների նախարարությանն (այսուհետ` Լիազոր մարմին) է հանձնվում անհատույց: 

3. Անկախ ֆինանսավորման աղբյուրից` պետական ընդերքաբանական փորձաքննություն անցած երկրաբանական տեղեկության (նյութերի) երկու օրինակը (համակարգչային ձևավորմամբ կազմված երկու թղթային օրինակները և դրանց էլեկտրոնային կրիչները) և օգտակար հանածոների պաշարների վերաբերյալ փորձաքննության եզրակացությունները Հայաստանի Հանրապետության էներգետիկայի և բնական պաշարների նախարարության աշխատակազմի օգտակար հանածոների պաշարների գործակալության կողմից 10-օրյա ժամկետում փոխանցվում է Հանրապետական երկրաբանական ֆոնդ ՊՈԱԿ-ին:

4. Լիազոր մարմնին են հանձնվում  ընդերքօգտագործման իրավունքի սահմաններում ձեռք բերված ընդերքի երկրաբանական կառուցվածքի, ընդերքում պարունակվող օգտակար հանածոների, հանքավայրերի երկրաբանական տվյալների, պաշարների չափի, վերամշակման պայմանների, ինչպես նաև ընդերքի այլ առանձնահատկությունների վերաբերյալ տեղեկությունները (թղթային օրինակները և դրանց էլեկտրոնային կրիչները), որոնք պարունակվում են երկրաբանական հաշվետվություններում, քարտեզներում, երկրաբանական փաստագրման առաջնային և այլ նյութերում:
5. Ընդերքօգտագործման իրավունքի ժամկետը լրանալուց հետո կամ դրանից հրաժարվելու դեպքում ընդերքօգտագործողների տնօրինման տակ գտնվող երկրաբանական տեղեկությունը Լիազոր մարմնին է հանձնվում 3 ամսվա ընթացքում: 
6. Լիազոր մարմինը սույն կարգի 4-րդ կետում նշված փաստաթղթերի հանձնման դեպքում տալիս է դրանց ընդունման մասին տեղեկանք` համաձայն Ձև 1-ի: 

7. Հայաստանի Հանրապետության պետական կառավարման մարմինների (այսուհետ` Պատվիրատու) կողմից Լիազոր մարմնին են հանձնվում օգտակար հանածոների արդյունահանման հետ չկապված երկրաբանական ուսումնասիրությունների արդյունքում ստացված հետևյալ տեղեկությունները. 
1) Հայաստանի Հանրապետության օրենսդրությամբ սահմանված կարգով փորձաքննություն անցած  ինժեներաերկրաբանական հետազննությունների նյութերը.

2) վտանգավոր արտածին երկրաբանական երևույթների ուսումնասիրությունների հետ կապված ինժեներաերկրաբանական հետազննությունների արդյունքները.

3) սեյսմամիկրոշրջանացման համար ինժեներաերկրաբանական, ջրաերկրաբանական և երկրաֆիզիկական հետազննությունների արդյունքները.

4) նավթի և գազի ստորերկրյա պահեստարաների տեղադրման և վտանգավոր թափոնների թաղման համար ինժեներաերկրաբանական հետազննությունների արդյունքները.

5) արտածին երկրաբանական երևույթների մշտադիտարկումների արդյունքները:

8. Պատվիրատուն` սույն կարգի 7-րդ կետում նշված տեղեկությունները ստանալուց հետո, մեկ ամսվա ընթացքում այն թղթային և էլեկտրոնային տարբերակներով  հանձնում է Լիազոր մարմնին: Երկրաբանական տեղեկություն պարունակող նյութերի բովանդակությանը ներկայացվող պահանջները  և դրանց ներկայացման ձևերը հաստատում է Լիազոր մարմինը:

Ձև 1

Հայաստանի Հանրապետության
 էներգետիկայի   և   բնական
 պաշարների նախարարություն
Տ Ե Ղ Ե Կ Ա Ն Ք  №

____   _________   20   թ.

ԵՐԿՐԱԲԱՆԱԿԱՆ ՏԵՂԵԿՈՒԹՅԱՆ ՀԱՆՁՆՄԱՆ 
Տրվում է __________________________________________________________________________,

                                                              (կազմակերպության անվանումը)

 որը ՀՀ էներգետիկայի և բնական պաշարների նախարարությանը մշտական պահպանության է հանձնել ___________________________________________________________________________

                                                                                                       (երկրաբանական տեղեկության անվանումը
հեղինակները, թողարկման տարեթիվը, միավորների քանակը
________________________________________________________________________________________________________________

                                                               (գրքեր, տետրեր, ալբոմներ, թղթապանակներ և այլն)

___________________________________

(ստորագրություն)

ՀԻՄՆԱՎՈՐՈՒՄ
«ԵՐԿՐԱԲԱՆԱԿԱՆ ՏԵՂԵԿՈՒԹՅԱՆ ՀԱՆՁՆՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Անհրաժեշտությունը – 2011թ. նոյեմբերի 28-ին ընդունված Ընդերքի մասին Հայաստանի Հանրապետության օրենսգրքի 12-րդ հոդվածի 2-րդ, 4-րդ և 5-րդ մասերի կիրարկումն ապահովելու նպատակով անհրաժեշտություն է առաջացել մշակել և ՀՀ կառավարության հաստատմանը ներկայացնել «Երկրաբանական տեղեկության հանձնման կարգը սահմանելու մասին»  ՀՀ կառավարության որոշման նախագիծը:

Ընթացիկ իրավիճակը և խնդիրները – Ներկայումս կարգավորված չէ պետական ընդերքաբանական փորձաքննություն անցած, ընդերքօգտագործման իրավունքի ժամկետը լրանալուց հետո կամ դրանից հրաժարվելու դեպքում ընդերքօգտագործողների տնօրինման տակ գտնվող և քաղաքաշինական գործունեության օբյեկտներ հանդիսացող օգտակար հանածոների արդյունահանման հետ չկապված ստորերկրյա կառույցների շինարարության ընթացքում ստացված երկրաբանական տեղեկությունները լիազոր մարմնին հանձնելու գործընթաց: 

Տվյալ բնագավառում իրականացվող քաղաքականությունը – Հայաստանի Հանրապետությունում ընդերքօգտագործման ոլորտի կարգավորում:
Կարգավորման նպատակը և բնույթը – Ընդերքօգտագործման ոլորտում իրավահարաբերությունների կարգավորում:
Նախագծի մշակման գործընթացում ներգրավված ինստիտուտները և անձինք - Իրավական ակտի նախագծումն իրականացվել է ՀՀ էներգետիկայի և բնական պաշարների նախարարությունում:

Ակնկալվող արդյունքը – Նախագծի ընդունման արդյունքում ակնկալվում է պետական ընդերքաբանական փորձաքննություն անցած, ընդերքօգտագործման իրավունքի ժամկետը լրանալուց հետո կամ դրանից հրաժարվելու դեպքում ընդերքօգտագործողների տնօրինման տակ գտնվող և քաղաքաշինական գործունեության օբյեկտներ հանդիսացող օգտակար հանածոների արդյունահանման հետ չկապված ստորերկրյա կառույցների շինարարության ընթացքում ստացված երկրաբանական տեղեկությունները լիազոր մարմնին հանձնելու գործընթացի հետ կապված հարաբերությունների կարգավորում:


ԱՐՄԵՆ ՄՈՎՍԻՍՅԱ
Տ Ե Ղ Ե Կ Ա Ն Ք
«ԵՐԿՐԱԲԱՆԱԿԱՆ ՏԵՂԵԿՈՒԹՅԱՆ ՀԱՆՁՆՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Երկրաբանական տեղեկության հանձնման կարգը սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
Տ Ե Ղ Ե Կ Ա Ն Ք
«ԵՐԿՐԱԲԱՆԱԿԱՆ ՏԵՂԵԿՈՒԹՅԱՆ ՀԱՆՁՆՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Երկրաբանական տեղեկության հանձնման կարգը սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:
ԱՐՄԵՆ ՄՈՎՍԻՍՅԱՆ
Մ Փ Ո Փ Ա Թ Ե Ր Թ
«ԵՐԿՐԱԲԱՆԱԿԱՆ ՏԵՂԵԿՈՒԹՅԱՆ ՀԱՆՁՆՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ առաջարկությունների

	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.

	ՀՀ բնապահպանության նախարարության
23. 04 2013 թ.

№  N 1/04.3/10625-13 գրություն
	1. նախագծի հավելվածի 7-րդ կետն առաջարկվում է համապատասխանեցնել «Ընդերքի մասին Հայաստանի Հանրապետության օրենսգիրք» ՀՀ օրենքի 12-րդ հոդվածի 5-րդ մասի պահանջներին.
2. նախագծի հավելվածի 7-րդ կետից անհրաժեշտ է հանել «5-րդ » և «6-րդ»  ենթակետերը, քանի որ դրանք երկրաբանական ուսումնասիրությունների արդյունքում ստացված տեղեկություններ չեն, այլ բնապահպանական օրենսդրության պահանջների կատարման արդյունքում ձեռք բերված տեղեկություններ, որոնք հաշվառվում և պահվում են ՀՀ բնպահպանության նախարարության կողմից: 



	1. Չի ընդունվել:

2.  Ընդունվել է մասնակի:


	1. Նախագծի հավելվածի 7-րդ կետը  համապա​տաս​խանում է Օրենսգր​քի 12-րդ հոդվածի 2-րդ, 4-րդ և 5-րդ մասերի պահանջներին: 

2. Նախագծի հավելվածի 7-րդ կետի 5-րդ    ենթակետերը հանվել է, իսկ լրամշակված տարբերակի 5-րդ ենթակետը խմբագրվել է: 



ԱՐՄԵՆ ՄՈՎՍԻՍՅԱՆ












